
Kailasakrita Shiva Stuti

ಕೈಲಾಸಕೃತಾ ಶಿವಸ್ತುತಿಃ

ಭವ ಶಿವ ಭಗವನ್ ಪಿನಾಕಪಾಣೇ ಸುರವರಕಿನ್ನರಮೌಲಿಶೋಭಿತಾಂಘ್ರೇ .

ನಿರವಧಿಕರುಣಾಪಯೋಧಿರಾಜಚ್ಛಶಿಧಾಮನ್ ಪ್ರಣತೋಽಸ್ಮಿ ತೇ ಪದಾಬ್ಜಂ .. 25..

ಗುಣಗಣನಂದಿತನಾಮರೂಪಹೀನ ತ್ರಿಗುಣಾತೀತ ಜರಾವಿಹೀನ ಶಂಭೋ .

ಹರಿರುದ್ರಾಬ್ಜಜಸಾರ್ವಭೌಮ ಭೂಮನ್ ಸ್ತುತವೇದೋತ್ಥಿತದೇವಜಾಲಮೌಲೇ ..

26..

ಶಶಿಸೂರ್ಯಾನಲಶೋಭಿತಾಕ್ಷಿಫಾಲ ಸ್ಫುರದುರುಸೋಮಕಲಾಧರ ಪ್ರಸೀದ .

ಸ್ಫುರದುರು(ಜಟಾಧಾರಿತ)ಗಾಂಗಸತ್ಕಪರ್ದ ಶಂಭೋ ಮಯಿ ದೃಷ್ಟಿಂ ವಿತರಾಶು
ಸಪ್ರಸಾದಾಂ .. 27..

ಮುನಿಜನಕುವಲೋತ್ಥಚಂದ್ರಮೌಲೇ ದುರಿತಾಪಹ ಪಾರತಾರ ಧೀರ .

ದೃಶಿ ಶಶಿವಿಹಿತೇನ ಚಕ್ಷುಷಾ ಮಾಂ ಪರಿಪಾಹೀಶ ದಯಾಕಟಾಕ್ಷಸಾರೈಃ .. 28..
ಸುರಗಣನುತ ವೇದವೇದ್ಯ ಶಂಭೋ ಉರಗೇಂದ್ರಾಮಲಹಾರ ನೀಲಕಂಠ .

ಅವ ಶಿವ ದಯಯಾಮಮೈವ ಮೌಲೌ ವಸತಿಸ್ತೇಽಸ್ತು ಗಣೇಂದ್ರತಾ ಮಮಾದ್ಯ ..
29..

- -

ಭಗವನ್ಭವ ಭೂತನಾಥ ಶಂಭೋ ಉರಗೇಂದ್ರಾಮಲಹಾರ ಪಾರ್ವತೀಶ .

ಪರಿಪಶ್ಯಾಮಲಚಕ್ಷುಷಾ ಪ್ರಸಾದೈಸ್ತವ ಪಾದಾಬ್ಜರಜೋತ್ಥಮೌಲಯೋ ನಃ .. 36..
ತವ ಸನ್ನಿಧಿರೇವ ಶೋಕಹಾರೀ ಸ್ಮೃತಿಮಾತ್ರೇಣ ತವಾಗತಾ ವಯಂ .

ವದ ಕಿಂಕರವಾಮ ದೇವದೇವ ತವ ದೃಷ್ಟ್ಯಾ ವಿವಶೇಷು ದೇಹಿ ಚಾಜ್ಞಾಂ .. 37..

(ವದ ಕಿಂಕರವಾಮ ದೇವದೇವ ತವ ದೃಷ್ಟ್ಯಾ ವಿತತಾಂ ವಿಧೇಹಿ ಚಾಜ್ಞಾಂ).. 37..
- -

ಪ್ರಾಲೇಯಾಚಲಕನ್ಯಕಾಪರಿಲಸದ್ವಾಮಾರ್ಧಭಾಗಂ ಸದಾ
ಜ್ವಾಲಾಜಾಲಯುತಾನಲಾಕ್ಷಿತಿಲಕಂಫಾಲೇ ತ್ರಿಪುಂಡ್ರೋಜ್ವಲಂ .

ಲೀಲಾವೀಕ್ಷಿತದಗ್ಧಕಾಮವಪುಷಂ ಕಲ್ಪದ್ರುಮೂಲೇ ಸ್ಥಿತಂ
ಲೀಲಾಚಾಲಿತಲೋಕಜಾಲಮನಿಶಂ ಕಾಲಾಂತಕಂ ಭಾವಯೇ .. 44..

ತ್ರಿಶೂಲವಿಲಸತ್ಕರಂ ತದಪರೇಣ ಬಾಲಾದರಂ
ಕುರಂಗವಿಲಸತ್ಕರಂ ಕುಮುದಿನೀಶಭೂಷಾಮಣಿಂ .

ನೀಲೋದ್ದಾಮತಮಾಲಸನ್ನಿಭಗಲಂ ಗಂಗಾಜಲಾಪ್ಲಾವಿತಂ
ಸ್ಫಾರೋತ್ಕೂಟಜಟಾಕುಟೀರವಿಲಸತ್ಸೋಮಾರ್ಧಚೂಡಂ ಸದಾ .. 45..

ವಂದೇಸುಂದರತಾಂಡವಾದಿಚತುರಂ ಕೈಲಾಸಮೌಲಿಸ್ಥಿತಂ .. 46..

ಇಲಾಮಿಲನ್ಮೌಲಿರುವಾಚ ಶಂಭುಂ ನಮೋ ನಮಸ್ತೇ ಗಿರಿಶೇತಿ ಶೈಲಃ .
(ಅಪೀಂದು ಮೌಲಿಂ ಪ್ರಾಹಸ್ವಮೌಳೌ ನಿವಸೇತಿ ಶೈಲಃ) .
ಸ್ವಮೌಲಿಗಾಪಾರಮಹೋರುಲಿಂಗಪಾಲೀಷು ಚ ಪ್ರೀತಿಯುತಶ್ಚ ಭೂಯಾಃ .. 47..
ವೇದೋಽಪಿ ಸ್ವಯಮಾದ್ಯಮಾಹ ಭಗವನ್ರುದ್ರೈರ್ನಮೋಂತೈಃ ಪದೈಃ
ತ್ವತ್ಸರ್ವಾತ್ಮಕತಾಂ ಗದತ್ಯಥ ತರಾಂ ಭಕ್ತ್ಯಾ ಪರಂ ತ್ವಾಂ ಸದಾ .

ತ್ವತ್ಸಾನ್ನಿಧ್ಯಬಲೇನ ಮಾಮಪಿ ವಿಭೋ ಸ್ತೋಷ್ಯನ್ನಮಸ್ಯನ್ಪುನಃ
ಮಂತ್ರೈರ್ಯತ್ರ ನಿಷೀದಸೀತಿ ಚ ಪುನರ್ಧನ್ಯೋ ಮದನ್ಯೋ ಹಿ ಕಃ .. 48..
- -

ತಮಬ್ರುವಂ ಮಹಾಶೈಲಂ ಕೈಲಾಸಂ ವರಭೂಧರಂ .. 49..

- -

ಕೈಲಾಸಶೈಲ ವರಸಾನುಗತೋರ್ಧ್ವಸೌಧಲಿಂಗಾವಲೀಷು ಸತತನ್ನಿವಸಾಮಿ ಕಾಮಂ

ಪಾಪಂ ಹರಾಮಿಸುತರಾಂ ಜನತಾದಿಲೋಕದುಃಖಂ ಚಮುಕ್ತಿಮಥ ಭುಕ್ತಿಮಥೋ
ದಿಶಾಮಿ .. 50..

Notes:

Īśvaraಈಶ್ವರ narrates to Devīದೇವೀ; the eulogy to Śivaಶಿವ recited byKailāsaಕೈಲಾಸ
following which, Śiva ಶಿವ grants him a boon.

